Teny mitondra fanantenana ...

Velona mandrakizay
Indray andro dia nisy andian-dehilahy nitondra vehivavy iray teo anatrehan’i Jesosy, ary niteny hoe: “Tratranay olan-tànana nijangajanga izy. Ambaran’i Mosesy fa tokony hotoraham-bato ny vehivavy toy izany. Ary ahoana hoy ianao?”

Namaly i Jesosy, nanao hoe: “Mandehana ary! Azonareo toraham-bato izy, kanefa aoka izay tsy nanota taminareo no hitora-bato azy voalohany.” Ambaran’ny Baiboly fa niala tsirairay izy ireo. Nitodika tamin’ilay vehivavy i Jesosy, ary nanontany azy hoe: “Aiza ireo nanameloka anao?” Nijery izy ary niteny hoe:
“Tsy eo intsony izy ireo!”

“Izaho koa tsy manameloka anao,” hoy Jesosy. “Mandehana ka aza manota intsony.”

Hafa dia hafa ny fihetsika nasehon’i Jesosy teto! Tena nijangajanga tokoa ilay vehivavy. Tsy nanamarina izany i Jesosy fa nandidy azy mba tsy hanota intsony. Kanefa, nahoana Izy no nilaza hoe: “Izaho koa tsy manameloka anao”?

Ny valin’izany fanontaniana izany dia: noho ny FAHASOAVANA.

Inona no atao hoe fahasoavana?

Ny atao hoe fahasoavana dia ny faneken’Andriamanitra anao amin’ny maha-izy anao, rehefa manatona Azy ianao, na toy inona na na toy inona fahotana mangeja ny fiainanao. Vaovao mahafaly ho antsika olombelona tsy tanteraka izany. Mazava loatra fa mila izany isika rehetra, satria isika dia samy efa nanao fahadisoana izay ahatsapantsika fa meloka isika.
Maro ireo mahatsapa fa manameloka azy Andriamanitra noho ny fiainan-dratsy izay iainany. Amin’ny lafiny iray dia marina izany: tsy ankasitrahan’Andriamanitra ny asa ratsy. Saingy MAMELA NY HELOTSIKA IZY. Izany no ilazan’ny Baiboly hoe: “Raha miaiky ny fahotantsika isika, dia mahatoky sy marina Izy ka mamela ny fahtoantsika sy manadio antsika ho afaka amin’ny tsi-fahamarinana rehetra.”

Tena zava-dehibe tokoa ny mahatakatra fa ny fanomezan’Andriamanitra dia fanomezana maimaimpoana. Tsy amin’ny alalan’ny fiezahantsika amin’ny herin’ny tenantsika no hahazoantsika izany. Ambaran’ny Baiboly fa ny fahasoavan’Andriamanitra no amonjena antsika amin’ny finoana, fa tsy avy amin’ny asa tsara ataontsika.
 Arak’izany, rehefa ekenao fa maty ho anao i Jesosy, dia eken’Andriamanitra araka ny maha-izy anao ianao, na toy inona na toy inona asa ratsy efa vitanao.

Ahoana ny amin’ny fankatoavana?

Moa ve efa nanome lalàna izay tokony hankatoavintsika Andriamanitra? Eny.

Ary moa ve manambara ny Baiboly fa ny tsi-fankatoavana izany lalàna izany dia mitarika fahafatesana? Eny.

Arak’izany, dia ahoana no ahafahan’Andriamanitra mandingana ny lalàny ka mamela ny helotsika?

Tsy izany anefa no ataon’Andriamanitra. Ambaran’ny Baiboly fa i Jesosy no nandoa ny saran’ny fahotantsika tamin’ny nahafatesany teo amin’ny hazofijaliana.
 Mba handraisantsika ny fahasoavany, ny hany tokony hataontsika dia ny mino fa maty ho antsika Izy.
Kanefa zava-dehibe eo imason’Andriamanitra ny fankatoavana. Angamba hoy ianao: “Fomba ahoana no hahaizako mankatò Azy kanefa ny androm-piainako hatrizay dia nolaniako tamin’ny tsy fankatoavana Azy?” “Midika ve izany fa tsy mila miezaka intsony aho fa miandry fahagagana hahavitako hankatò ny didiny?”

Na dia ilaina tokoa aza ny fiezahanao hankatò ny lalàn’Andriamanitra, dia tsy ho vitanao samirery izany. Ankoatra ny famelan’Andriamanitra ny helokao, dia manatanteraka fanovana ao anatinao Izy, ara-panahy sy ara-pihetseham-po, izay antsoin’i Jesosy hoe “fahateraham-baovao.”
 Rehefa voaova ianao, dia manana fomba fijery vaovao. Manjary takatrao amin’ny fahafenoany ny hasarobidin’ny fiainana mifanaraka amin’ny Tenin’Andriamanitra, izay noheverinao fa fahadalàna hatrizay. Manjary maharikoriko anao ireo fahotana sy fahazaran-dratsy nankamamianao hatrizay. Rehefa “nateraka indray” ianao, dia afaka manomboka mankatò marina tokoa an’Andriamanitra, tsy hoe satria tsy maintsy manao izany ianao, fa satria afaka manao izany ianao. Tsy midika anefa izany fa tsy hanao fahadisoana intsony ianao. Midika izany fa voaova tanteraka ny fiainanao ary manana antony vaovao tanteraka. Raha eo amin’izany làlana izany no izoranao, dia hitoetra eo anilanao Andriamanitra mba hanampy anao, na dia amin’ny fotoana izay mety hahalavo anao aza.
Ny fiainana mandrakizay

Indro ny vaovao mahafaly indrindra:  sady mamela ny fahadisoana tamin’ny lasa sy manova ny fonao Andriamanitra no mampanantena fiainana mandrakizay ho anao ao amin’ny fanjakany. Tsy misy na inona na inona azon’ny herin’olombelona atao mba hahazoana fiainana mandrakizay. Ny hany anjarantsika dia ny mino ny teny fikasany. Raha manao izany isika dia tanteraka amintsika ilay teny fikasana, izany no nilazan’i Jesosy hoe: “***”

Tsy nilaza i Jesosy hoe tsy handalo fahafatesana ianao aorian’ny volopolo taona mahery izany iainanao eto an-tany. Ny fiainana mandrakizay izay ambarany dia ny fahateraham-baovao, ny fiainana ara-panahy izay ataon’Andriamanitra ao anatinao ka manavao tanteraka ny antom-pisianao. Izany fiainana ara-panahy vaovao izany no antoka fa rehefa hiverina eto an-tany i Jesosy dia ho velona mandraizay ao amin’ilay fanjakany tsy manam-pahataperana ianao.
Raha fehezina izany rehetra izany dia izao: rehefa miaky ny fahotanao ianao ary mino fa mamela ny helokao rehetra i Jesosy, dia mandray ny fiainana mandrakizay ianao. Manomboka eo dia afaka matoky ianao fa manana toerana ao amin’ilay fanjakan’Andriamanitra mandrakizay, raha mihazona ny fatokianao an’i Jesosy.

Koa, ny fanontaniana mipetraka dia hoe: efa noraisinao ve izany fanomezan’Andriamanitra izany? Raha mbola tsy nandray izany ianao, dia fantaro fa tsy sarotra izany. Lazao Aminy fa manenina ianao noho ny ratsy vitanao, ary angataho Izy mba hamela ny helokao sy hanome fiainam-baovao ho anao.
*
*
*

AHOANA NO HAHAZOANA NY FAMONJENA?
Raha toa ka ho faty anio alina ianao, tianao ve ny hahafatatra fa manana toerana ao amin’ny fanjakan’Andriamanitra mandrakizay ianao? Ireto no dingana arahina mba hahazoana izany antoka izany:

Mibebaha. Ny fibebahana dia fanenenana ny ratsy rehetra natao. Afaka manampy anao amin’izany Andriamanitra. Angataho Izy hanampy anao mba hanenenanao marina tokoa ireo fahadisoana vitanao.

Miaike heloka. Ny fiaiken-keloka tena vokatry ny fo dia mitarika anao hanonitra ny ratsy vitanao amin’ireo olona izay noratrainao ny fony, sy amin’Andriamanitra noho ireo fahotana vitanao. Ny fiaiken-keloka dia tafiditra ao anatin’ny fangataham-pamelana.
Ekeo. Ambaran’ny Baiboly fa ny fahafatesan’i Jesosy teo amin’ny hazofijaliana dia misolo ny fahafatesana izay tokony hihatra amintsika noho ny fahotantsika. Rehefa nibebaka sy niaiky heloka ianao, dia anananao tanteraka ny zo hiteny hoe: “Ekeko fa maty i Jesosy noho ny fahotako.”

Matokia. Angamba tsy hahatsapa fiovana manokana ianao aorian’izany, kanefa tsarovy fa ny famonjena dia mitaky finoana, izany hoe minoa fa efa namonjy anao Andriamanitra, na tsapanao izany na tsia.
*
*
*

Efa noheverinao ve fa mety hanova tokoa ny fiainana ny fandinihana ny Baiboly isan’andro? Mety hahitanao fahasambarana sy fiadanam-po ary fahombiazana kokoa ny fanaovanao izany.

Nahoana moa raha andramana?

Hahafahanao manaraka maimaim-poana fianarana Baiboly, na hahazoanao lisitr’ireo tolotra hafa dia antsoy ny:

454 7467/ 467 03292 na manorata amin’ny:

La Voix de l’Espérance, BP 18, Rose Hill

Email: voixde.lesperance@yahoo.com
Adiresy hafa:

Anarana:_____________________________ Tel.:_____________________________

*
*
*

Maniry hisoratra anarana amin’ny fianarana Baiboly amin’ny alalan’ny taratasy ifandefasana aho:

Anarana sy Fanampiny: .................................................................................................................

Adiresy: .................................................................................................................

Tel.: .................................................................................................................

Mailaka: .................................................................................................................

Ity tapakila ity dia alefaso amin’ity adiresy manaraka ity:

La Voix de l’Espérance, BP 18, Rose Hill

Na amin’ny:

Mailaka: voixde.lesperance@yahoo.com
*
*
*

Fanilon'ny tongotro Sy fanazavana ny lalako ny teninao.

Salamo 119:105

*
*
*

� Izany tantara izany dia ao amin’ny Jaona 8:1-11.


� I Jaona 1:9.


� Efesiana 2:8,9.


� Izahao Romana 6:23.


� I Petera 2:24 ; II Korintiana 5:12.


� 





